
Gheziez huti sacerdoti, religjuzi u laj¢i Nsara,

Xi snin ilu, I-Isqof Mario Grech kien thabat hafna biex ikollna fid-Djocesi taghna s-Sorijiet
kontemplattivi ta” Santa Kjara. [I-Monasteru zghir taghhom hdejn id-Dar ta’ Manresa fil-Belt
Victoria kien post ta’ serhan u farag spiritwali ghal hafna. Il-prezenza taghhom fostna kienet
sejha ghal relazzjoni aktar awtentika ma’ Alla u ezempju ta’ komunikazzjoni kontinwa tal-
mohh u tal-qalb mal-Mule;j fit-talb.

Ftit wara li gejt imsejjah biex inkun Raghaj ta’ din id-Djocesi, is-Superjura flimkien
ma’ xi sorijiet sejhuli biex jinfurmawni li minhabba ragunijiet li ma kellhomx kontroll
fughom ma setghux ikomplu din il-prezenza fizika fostna. Qaluli wkoll 1i kienet decizjoni li
kienu ilhom jimmaturaw ghal dawn l-ahhar snin. Nghid is-sewwa, din l-ahbar hasditni, u tlabt
li niehdu aktar zmien biex nitolbu u naghmlu dixxerniment biex naghrfu flimkien dak li
jixtieq il-Mulej minn din is-sitwazzjoni.

Wara xi zmien, is-sorijiet ikkonfermaw id-decizjoni taghhom li jergghu jinghaqdu
flimkien f'monasteru wiehed f"Malta. Kienet dec¢izjoni difficli mhux biss ghalina, imma
wkoll ghalihom.

Dan ifisser li d-Djocesi taghna, li hija mzejna b’diversi doni, issa jonqosha don
partikulari u importanti: komunita li tghix il-hajja kontemplattiva. Il-hajja tat-talb u tal-
kontemplazzjoni hija l-esperjenza l-aktar ipprivileggjata 1i permezz taghha l-qawwa tal-
Ispirtu ta” Alla tista’ tkun prezenti fil-Knisja.

Biex irroddu hajr lil Alla ghad-don tal-prezenza tas-Sorijiet Klarissi fostna f"dawn I-
ahhar snin, u biex inkomplu nitolbuh halli ma jhallix il-Knisja taghna nieqsa minn dan id-
don, ser tigi ¢celebrata quddiesa fis-Santwarju tal-Madonna Ta’ Pinu nhar il-Hadd 24 ta’

Sorijiet Klarissi.

Moghtija mill-Kurja tal-Isqof, il-Belt Victoria,
nhar il-Hadd 3 ta’ Jannar 2021, Solennita tal-Epifanija tal-Mulej.

